ՏԵՂԵԿԱՆՔ – ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, «ՀԱՅԱԷՐՈՆԱՎԻԳԱՑԻԱ» ԵՎ «ԶՎԱՐԹՆՈՑ» ԱՎԻԱՕԴԵՐԵՎՈՒԹԱԲԱՆԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը


«Հայաստանի Հանրապետության կառավարության մի շարք որոշումներում փոփոխություններ կատարելու և «Հայաէրոնավիգացիա» և «Զվարթնոց ավիաօդերևութաբանական կենտրոն» փակ բաժնետիրական ընկերությունները միացման ձևով վերակազմակերպելու մասին» ՀՀ կառավարության որոշման ընդունումը պայմանավորված է ՀՀ կառավարության 2017 թվականի ապրիլի 6-ի թիվ 529-Ն,  2015 թվականի նոյեմբերի 19-ի թիվ 1329-Ն, 2007 թվականի փետրվարի 15-ի թիվ 383-Ն և 1997 թվականի մայիսի 29-ի թիվ 153 որոշումների մի շարք կետերի փոփոխություններով և աերոնավիգացիան սպասարկումների ծառայությունների մատուցման գործընթացի օպտիմիզացիայով, մատուցվող ծառայությունների սակագների չափերի զգալի նվազմամբ և տնտեսվարող սուբյեկտի հետ գործարքային հարաբերություններում «մեկ պատուհանի» սկզբունքի ներդրման, ինչպես նաև փոքր ավիացիայի զարգացման նախադրյալների ստեղծման անհրաժեշտությունից:
2. Ընթացիկ իրավիճակը և խնդիրները

 Ներկայումս օդային երթևեկության սպասարկման և օդերևութաբանական պայմանների մասին տվյալների տրամադրման ծառայություններն ավիաընկերություններին մատուցվում են երկու առանձին և ինքնուրույն իրավաբանական անձանց կողմից, ինչն ըստ էության արհեստականորեն երկարացնում և ծանրաբեռնում է ավիաընկերություններին մատուցվող ծառայություների շղթան:
3. Տվյալ բնագավառում իրականացվող քաղաքականությունը
Քաղաքացիական ավիացիայի և օդային տրանսպորտի բնագավառում ներկայումս իրականացվում է մրցունակ և կայուն ավիափոխադրումների ծառայությունների ներդրման, ինչպես նաև բիզնես միջավայրի բարելավման քաղաքականություն:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմում: 
5. Ակնկալվող արդյունքը

Ներկայումս ՀՀ օդային տարածքում և ՀՀ օդանավակայաններում աերոնավիգացիոն սպասարկումն իրականացվում է ներքո թվարկված 4 ծառայությունների մատուցման միջոցով՝ 

1. Օդային երթևեկության կազմակերպում (ATM, Air Traffic Management);

2. Կապ Նավիգացիա Դիտարկում 

3. Աերոնավիգացիոն Տեղեկատվական Ծառայություն 

4. Մետեո սպասարկում 

Առաջին երեք սպասարկումները իրականացվում են “Հայաէրոնավիգացիա” ՓԲ ընկերության կողմից, չորրորդը՝ “Զվարթնոց օդերևութաբանական կենտրոն” ՓԲ ընկերության կողմից: 

Աերոնավիգացիոն սպասարկման շրջանակներում թռիչքների ապահովմանն ուղղված բոլոր տիպի տեղեկատվությունը, այդ թվում օդարևութաբանական  տվյալների, տրամադրումն օդանավերի թռիչքային անձնակազմերին անմիջականորեն իրականացվում է <<Հայաէրոնավիգացիա>> ՓԲ ընկերության կողմից, ուստի վերջինս ավիաընկերությունների կողմից ճանաչվում է որպես աերոնավիգացիոն սպասարկում իրականացնող և դրա համար պատասխանատու կողմ: Սակայն իրավաբանական տեսանկյունից ավիաընկերություններն աերոնավիգացիոն սպասարկումներ ստանալու և դրանց դիմաց համապատասխան վճարներ կատարելու համար պայմանագրեր են կնքում երկու տարբեր իրավաբանական անձանց հետ, որոնք միաժամանակ հանդիսանում են 100% պետական մասնակցությամբ բաժնետիրական ընկերություններ:
Նման փոխհարաբերությունների ձևաչափն ավիաընկերությունների մոտ տարաբնույթ հարցեր և տարաձայնություններ են առաջացնում, ինչը խոչընդոտում է դրական և կառուցողական փոխհարաբերությունների ձևավորմանը: 

Գլխավոր վարչությունը համարում է, որ օդային երթևեկության կազմակերպում, կապ, նավիգացիա, դիտարկում և օդերևութաբանական սպասարկման, ինչպես նաև աերոնավիգացիոն տեղեկատվական ծառայություն մատուցման գործառույթները մեկ մարմնին վերապահելը կնպաստի կառավարման և ֆինանսական արդյունավետության բարձրացմանը, կապահովի տեխնիկական միջոցների ժամանակին համահունչ զարգացումը, ինչպես նաև թռիչքային անվտանգության միասնական համակարգի կիրառումը: Մեկ մարմնի կողմից նշված ծառայությունների մատուցումը հնարավորություն կտա կիրառելու <<Մեկ պատուհանի>> սկզբունքը, ինչը կձևավորի դրական և կառուցողական փոխհարաբերություններ ավիաընկերությունների հետ:

Արդյունքում օդերևութաբանական ծառայությունների սակագինը կներառվի աերոնավիգացիոն ծառայությունների գործող սակագնի մեջ, պահպանելով <<Հայաէրոնավիգացիա>> ՓԲ ընկերության կողմից ներկայումս սահմանված սակագինը, ինչն իր հերթին կնպաստի օդային փոխադրումների սակագների նվազեցմանը, ինչպես նաև ՀՀ փոքր ավիացիայի շրջանակներում ներքին օդային փոխադրումների զարգացման նախադրյալների ստեղծմանը:
 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԿԱՌԱՎԱՐՈՒԹՅԱՆՆ ԱՌԸՆԹԵՐ
 
 ՔԱՂԱՔԱՑԻԱԿԱՆ ԱՎԻԱՑԻԱՅԻ
 ԳԼԽԱՎՈՐ ՎԱՐՉՈՒԹՅԱՆ ՊԵՏ 



ՍԵՐԳԵՅ ԱՎԵՏԻՍՅԱՆ  
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, «ՀԱՅԱԷՐՈՆԱՎԻԳԱՑԻԱ» ԵՎ «ԶՎԱՐԹՆՈՑ» ԱՎԻԱՕԴԵՐԵՎՈՒԹԱԲԱՆԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
 ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ  
Ներկայացված որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսեր և եկամուտներ էական ավելացումներ կամ նվազումներ չեն նախատեսվում:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ԿԱՌԱՎԱՐՈՒԹՅԱՆՆ ԱՌԸՆԹԵՐ

 
 ՔԱՂԱՔԱՑԻԱԿԱՆ ԱՎԻԱՑԻԱՅԻ

 ԳԼԽԱՎՈՐ ՎԱՐՉՈՒԹՅԱՆ ՊԵՏ 



ՍԵՐԳԵՅ ԱՎԵՏԻՍՅԱՆ
